
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի N 522-Ա  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ


«Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի համաձայն՝ Հայաստանի Հանրապետության կառավարությունը որոշում է. 
Ուժը կորցրած ճանաչել Հայաստանի Հանրապետության կառավարության 2018 թվականի ապրիլի 26-ի «Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու Հայաստանի Հանրապետության կառավարության 2014 թվականի սեպտեմբերի 4-ի N 919-Ա որոշումն ուժը կորցրած ճանաչելու մասին» N 522-Ա որոշումը:

վարչապետ                                                                             Ն.Փաշինյան






ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի N 522-Ա  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ»  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
         
1. Ընթացիկ  իրավիճակը  և   իրավական ակտի  ընդունման  անհրաժեշտությունը. 
	ՀՀ Ազգային ժողովի կողմից 2020թ.-ի դեկտեմբերի 9-ին ընդունվել է «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին»  ՀՕ-494-Ն օրենքը: 
        Ի կատարումն ՀՀ վարչապետի 2004թ.-ի ապրիլի 8-ի թիվ 541-Ն որոշման 1-ին կետի պահանջների մշակվել և Կառավարության աշխատակազմ է ներկայացվել «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագիծ, որն ընդունվել է 15.02.2021թ.-ին: 
ՀՀ վարչապետի 15.02.2021թ.-ի «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 128-Ա որոշման համաձայն՝ ՀՀ կառավարության 04.09.2014թ.-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշումը և  26.04.2018թ.-ի «Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու, Հայաստանի Հանրապետության կառավարության 2014 թվականի սեպտեմբերի 4-ի N 919-Ա որոշումն ուժը կորցրած ճանաչելու մասին» N 522-Ա որոշումները պետք է ուժը կորցրած ճանաչվեն 2021թ.-ի հունիսի 1-ին տասնօրյակում: 
	Հիշատակված՝ ՀՀ կառավարության կողմից 14.09.2014թ.-ին ընդունված N 935-Ա որոշման 2-րդ հավելվածի 1-ին աղյուսակով սահմանված է, որ Քննչական կոմիտեում առկա են՝ հայեցողական (խորհրդականի, մամուլի քարտուղարի և օգնականի) պաշտոններ:  
Սակայն, «Հանրային ծառայության մասին» օրենքի 8-րդ հոդվածում, որտեղ  թվարկված են մի շարք մարմինների ղեկավարներ, ովքեր իրավունք ունեն իրենց կողմից ղեկավարվող մարմնում ունենալու հայեցողական (խորհրդականի, մամուլի քարտուղարի և օգնականի) պաշտոններ, ակներև է, որ Քննչական մարմնի ղեկավարը նշված ցանկում ներառված չէ: 
Նկատի ունենալով վերը նշված հանգամանքը, Քննչական կոմիտեի կողմից մշակվել է «Հանրային ծառայության մասին» օրենքում լրացումներ կատարելու մասին» (Կ-964-05.05.2021-ՊԻ-011/0) և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» (Կ-9641-05.05.2021-ՊԻ-011/0) օրենքների նախագծեր, որոնք ներկայումս գտնվում են Ազգային ժողովում:
Հաշվի առնելով այն հանգամանքը, որ սույն թվականի հունիսի 20-ին նախատեսված է անցկացնել արտահերթ խորհրդարանական ընտրություններ, որից հետո տևական ժամանակ կպահանջվի վերոնշյալ օրենքների նախագծերը քննարկելու և ընդունելու համար, իսկ քննարկվող պաշտոնները ներկայումս առկա են Քննչական կոմիտեում և փաստացի համալրված՝ (հիմք՝ ՀՀ կառավարության 04.09.2014թ.-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա, ՀՀ վարչապետի 11.06.2018թ.-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշումներ), ուստի հաշվի առնելով վերջիններիս աշխատանքի կարևորությունն ու արդյունավետությունը, ինչպես նաև ապահովելով նրանց իրավական, սոցիալական երաշխիքները և բացառելով անձի իրավական վիճակը վատթարացնող հանգամանքները (բացառելով անձանց աշխատանքից ազատելը), Քննչական կոմիտեն մշակել է ՀՀ վարչապետի 15.02.2021թ.-ի «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 128-Ա որոշման մեջ փոփոխություններ կատարելու մասին որոշման նախագիծ, որով ի կատարումն հիշատակված որոշման պահանջների սահմանված ժամկետում ուժը կորցրած կճանաչվի 26.04.2018թ.-ի «Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու, Հայաստանի Հանրապետության կառավարության 2014 թվականի սեպտեմբերի 4-ի N 919-Ա որոշումն ուժը կորցրած ճանաչելու մասին» N 522-Ա որոշումը: 
Ինչ վերաբերում է թիվ 128-Ա որոշմամբ հիշատակված ՀՀ կառավարության 04.09.2014թ.-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշումն ուժը կորցրած ճանաչելուն, ապա թիվ 128-Ա որոշմամբ նախատեսվում է հիշատակված իրավական ակտի նախագիծը ներկայացնելու համար սահմանված ժամկետը երկարաձգել, մինչև ԱԺ կողմից «Հանրային ծառայության մասին» օրենքում լրացումներ կատարելու մասին» (Կ-964-05.05.2021-ՊԻ-011/0) և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» (Կ-9641-05.05.2021-ՊԻ-011/0) օրենքների նախագծերի ընդունումը: 

2. Առաջարկվող կարգավորման բնույթը.
«Հայաստանի Հանրապետության քննչական կոմիտեի մասին» օրենքում փոփոխություններ և լրացումներ կատարելու մասին»  ՀՕ-494-Ն օրենքի ընդունման պայմաններում  2014 թվականի սեպտեմբերի 4-ի N 935-Ա և 2018 թվականի ապրիլի 26-ի N 522-Ա   Հայաստանի Հանրապետության կառավարության որոշումները չեն բխում  «Հայաստանի Հանրապետության քննչական կոմիտեի մասին» օրենքի դրույթներից, քանի որ այդ օրենքի 12-րդ հոդվածի 2 մասի 5-րդ կետի համաձայն՝ Քննչական կոմիտեի կառուցվածքը, հաստիքացուցակը և կանոնադրությունը հաստատում է ոչ թե Կառավարությունը, այլ՝ Քննչական կոմիտեի նախագահը: Այսպիսով, անհրաժեշտ է օրենքից բխող ենթաօրենսդրական ակտերը համապատասխանեցնել  Սահմանադրության  պահանջին, որի 5-րդ հոդվածի համաձայն՝ ենթաօրենսդրական ակտերը պետք է համապատասխանեն օրենքին: Ուստի, նշված որոշումներն արդեն իսկ ժամանակավրեպ են և պետք է ուժը կորցրած ճանաչվեն:   

[bookmark: _GoBack]3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը բացակայում է. ՀՀ պետական կամ տեղական ինքնակառավարման մարմնի բյուջեի ծախսերի և եկամուտների ավելացում կամ նվազեցում չի նախատեսվում:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Քննչական կոմիտեի կողմից:


5. Ակնկալվող արդյունքը.

Նախագծի ընդունման արդյունքում Քննչական կոմիտեի նախագահը կհաստատի Քննչական կոմիտեի կառուցվածքը, հաստիքացուցակը և կանոնադրությունը, որով հիմնական մասնագիտական կառուցվածքային ստորաբաժանումները կիրականացնեն իրենց վերապահված լիազորությունները:

ՀՀ քննչական կոմիտե
ՏԵՂԵԿԱՆՔ
«Հայաuտանի Հանրապետության կառավարության 2014 թվականի սեպտեմբերի 4-ի N 935- Ա  և 2018 թվականի ապրիլի 26-ի N 522-Ա  որոշումներն ուժը կորցրած ճանաչելու մաuին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

«Հայաuտանի Հանրապետության կառավարության 2014 թվականի սեպտեմբերի 4-ի N 935-Ա  և 2018 թվականի ապրիլի 26-ի N 522-Ա  որոշումներն ուժը կորցրած ճանաչելու մաuին» Հայաստանի Հանրապետության կառավարության որոշման նախագծի ընդունման կապակցությամբ անհրաժեշտություն է առաջանում ընդունել  Հայաստանի Հանրապետության քննչական  կոմիտեի նախագահի համապատասխան հրաման:

